
FIGJAM PLATFORMASI
[Platforma asoschisi] AQSHlik Dylan Field (Figma kompaniyasi)

▌▌ FigJamning asosiy xususiyatlari quyidagilardan iborat:

–– Real vaqt rejimida hamkorlik qilish: Bir nechta foydalanuvchilar bir vaqtda bitta loyiha 
ustida ishlashi mumkin; 

–– Interfeysning soddaligi: FigJam interfeysi oddiy va foydalanishga oson boʻlib, kreativ 
jarayonni tez va qiziqarli qiladi;

–– Oson oqim diagrammalari: Turli jarayonlarni diagramma tarzida tushuntirish, uni boshqa 
jamoa aʼzolari bilan baham koʻrish soddaligi;

FigJam — bu Figma kompaniyasi tomonidan ishlab chiqilgan interfaol onlayn doska boʻlib, 
u tezkor va intuitiv oqimlar, fikr almashish va loyihalar 
boʻyicha jamoaviy ishlash uchun moʻljallangan. FigJam 
foydalanuvchilarga birgalikda ishlashni osonlashtirish, 
masofaviy uchrashuvlar, brainstorming (aqliy hujum) 
sessiyalari yoki loyihalarni tahlil qilish kabi vazifalar 
uchun maxsus ishlab chiqilgan. Shuningdek, taʼlim 
beruvchi va oluvchi oʻrtasida oʻzaro hamkorlikda 
ishlash, darslarni interfaol qilish, qiziqarli elementlardan 
foydalanish va infografik rasmlarni chizish imkonini 
taqdim etadi.



–– Figma bilan integratsiya: FigJam Figma (onlayn shaklda vektorli grafik va interfeys 
dizaynlarini yaratish imkonini beruvchi vosita) platformasi bilan integratsiya qilish orqali, 
grafiklarni yaratish va hamkorlikda ishlashni qoʻllab-quvvatlaydi.

–– Kontekstli vositalar: Oʻrnatilgan stikerlar, grafikalar, animatsiya va emojilar yordamida 
fikr almashishni qiziqarli va jonli qiladi.

–– Shablonlar: FigJam bir qancha tayyor shablonlar taqdim etadi, bu esa foydalanuvchilarga 
loyihalarini tezroq boshlashda yordam beradi.

▌▌ FigJam taʼlim beruvchi va oluvchilar uchun bir qator qulay imkoniyatlarni taqdim 
etadi, ayniqsa onlayn, masofaviy va mustaqil taʼlimda, jumladan, sinfda interfaol 
darslarni tashkil qilishda samarali vositalardan biri hisoblanadi. Quyida taʼlim beruvchi 
va oluvchilar uchun FigJam orqali foydalanish mumkin boʻlgan baʼzi asosiy funksiyalar 
keltirilgan:

▌▌ Taʼlim beruvchilarga:

Interfaol darslar: Taʼlim beruvchilar FigJamda darslarni interfaol shaklda tashkil qilishlari 
mumkin. Masalan, brainstorming (aqliy hujum) sessiyalari, fikr almashish, yoki gʻoyalarni birga 
ishlab chiqish uchun taʼlim oluvchilarga diagramma va grafiklar yaratishga yordam berish;

Taʼlim oluvchilarni darsga qiziqtirish: Darsda barcha taʼlim oluvchilarni faol ishtirok etishga 
jalb qilish, ularning har biri oʻz stikerlari yoki rasmlarini qoʻshishi mumkin. Bu esa jarayonni 
qiziqarli va interfaol qilishga koʻmaklashadi;

Vaqtni tejash uchun shablonlar: FigJamda tayyor shablonlar mavjud boʻlib, ular yordamida 
taʼlim beruvchilar tezda testlar, loyihalar yoki dars rejalarini yaratishlari mumkin boʻladi;

Masofaviy va oʻzaro hamkorlikda oʻqitish: FigJam masofaviy taʼlimda taʼlim oluvchilar 
bilan real vaqt rejimida ishlash imkoniyatini beradi;

Vizual taqdimot va tushuntirish: Diagrammalar, infografik xaritalar, grafiklar va boshqa 
vizual materiallarni osongina yaratib, taʼlim oluvchilarga murakkab mavzularni sodda va 
aniq qilib tushuntirishga yordam beradi.

▌▌ Taʼlim oluvchilarga:

Hamkorlikda loyihalar ustida ishlash: FigJamda taʼlim oluvchilar birgalikda turli xil loyihalar 
ustida ishlashlari mumkin. Bu esa onlayn shaklda yagona oyna orqali jamoaviy ishlash 
imkonini beradi;

Kreativ fikrlashni rivojlantirish: FigJam vositalari yordamida taʼlim oluvchilar turli xil grafik 
elementlarni yaratish orqali vizual fikrlash koʻnikmalarini rivojlantirishlari mumkin;



Moslashuvchan oʻquv muhiti: Taʼlim oluvchilar masofadan turib yoki sinfda FigJam orqali 
hamkorlikda ishlashlari uchun barcha imkoniyatlar taqdim etiladi;

Stikerlar va emojilar orqali fikr bildirish: Taʼlim oluvchilar dars mashgʻulotlariga doir fikrlarini 
qiziqarli shaklda, masalan, stikerlar va emojilar yordamida ifodalay olishadi, bu esa oʻquv 
jarayonini osonlashtiradi va yanada qiziqarli boʻlishini taʼminlaydi.

[FigJam platformasining ishchi oynasi]

Umuman olganda, FigJam platformasi har xil soha va yoʻnalishdagi jamoalar uchun oʻzaro 
hamkorlikni yanada qulay hamda samarali qilish uchun yaratilgan vosita hisoblanadi. Shu 
jumladan, ushbu platforma darslarni yanada interfaol, qiziqarli va vizual tarzda oʻtkazishga 
yordam beradi.

FigJam platformasidan foydalanish boʻyicha video 
qoʻllanma:

@Raqamlisavodxonlik youtube kanali


